
Shri Nateshvara Bhujanga Stuti

ஶ்ரீநடேஶ்வர பு⁴ஜங்க³ஸ்துதி:

ஶ்ரீஜ்ஞாநஸம்ப³ந்த⁴க்ரு’தா

லோகாநாஹூய ஸர்வாந் ட³மருகநிநதை³ர்கோ⁴ரஸம்ஸாரமக்³நாந்
த³த்வாऽபீ⁴திம் த³யாலு: ப்ரணதப⁴யஹரம் குஞ்சிதம் வாமபாத³ம் ।

உத்³த்⁴ரு’த்யேத³ம் விமுக்தேரயநமிதி கராத்³த³ர்ஶயந் ப்ரத்யயார்த²ம்
பி³ப்⁴ரத்³வஹ்நிம் ஸபா⁴யாம் கலயதி நடநம் ய:ஸ பாயாந்நடேஶ:॥ 1॥

தி³கீ³ஶாதி³வந்த்³யம் கி³ரீஶாநசாபம் முராராதிபா³ணம் புரத்ராஸஹாஸம் ।
கரீந்த்³ராதி³சர்மாம்ப³ரம் வேத³வேத்³யம் மஹேஶம் ஸபே⁴ஶம் ப⁴ஜேऽஹம் நடேஶம் ॥
2॥
ஸமஸ்தைஶ்ச பூ⁴தைஸ்ஸதா³ நம்யமாத்³யம் ஸமஸ்தைகப³ந்து⁴ம் மநோதூ³ரமேகம் ।
அபஸ்மாரநிக்⁴நம் பரம் நிர்விகாரம் மஹேஶம் ஸபே⁴ஶம் ப⁴ஜேऽஹம் நடேஶம் ॥ 3॥
த³யாலும் வரேண்யம் ரமாநாத²வந்த்³யம் மஹாநந்த³பூ⁴தம் ஸதா³நந்த³ந்ரு’த்தம் ।
ஸபா⁴மத்⁴யவாஸம் சிதா³காஶரூபம் மஹேஶம் ஸபே⁴ஶம் ப⁴ஜேऽஹம் நடேஶம் ॥ 4॥
ஸபா⁴நாத²மாத்³யம் நிஶாநாத²பூ⁴ஷம் ஶிவாவாமபா⁴க³ம் பதா³ம்போ⁴ஜலாஸ்யம் ।
க்ரு’பாபாங்க³வீக்ஷம் ஹ்யுமாபாங்க³த்³ரு’ஶ்யம் மஹேஶம் ஸபே⁴ஶம் ப⁴ஜேऽஹம்
நடேஶம் ॥ 5॥
தி³வாநாத²ராத்ரீஶவைஶ்வாநராக்ஷம் ப்ரஜாநாத²பூஜ்யம் ஸதா³நந்த³ந்ரு’த்தம் ।
சிதா³நந்த³கா³த்ரம் பராநந்த³ஸௌக⁴ம் மஹேஶம் ஸபே⁴ஶம் ப⁴ஜேऽஹம் நடேஶம் ॥
6॥
கரேகாஹலீகம் பதே³மௌக்திகாலிம் க³லேகாலகூடம் தலேஸர்வமந்த்ரம் ।
முகே²மந்த³ஹாஸம் பு⁴ஜேநாக³ராஜம் மஹேஶம் ஸபே⁴ஶம் ப⁴ஜேऽஹம் நடேஶம் ॥ 7॥
த்வத³ந்யம் ஶரண்யம் ந பஶ்யாமி ஶம்போ⁴ மத³ந்ய: ப்ரபந்நோऽஸ்தி கிம் தேऽதிதீ³ந: ।
மத³ர்தே²ஹ்யுபேக்ஷா தவாஸீத்கிமர்த²ம் மஹேஶம் ஸபே⁴ஶம் ப⁴ஜேऽஹம் நடேஶம் ॥
8॥

ஶ்ரீநடேஶ்வர பு⁴ஜங்க³ஸ்துதி:

ப⁴வத்பாத³யுக்³மம் கரேணாவலம்பே³ஸதா³ ந்ரு’த்தகாரிந் ஸபா⁴மத்⁴யதே³ஶே ।
ஸதா³ பா⁴வயே த்வாம் ததா² தா³ஸ்யஸீஷ்டம் மஹேஶம் ஸபே⁴ஶம் ப⁴ஜேऽஹம்
நடேஶம் ॥ 9॥
பூ⁴ய:ஸ்வாமிந் ஜநிர்மே மரணமபி ததா² மாஸ்து பூ⁴ய:ஸுராணாம்

ஸாம்ராஜ்யம் தச்ச தாவத்ஸுக²லவரஹிதம் து:³க²த³ம் நார்த²யே த்வாம் ।
ஸந்தாபக்⁴நம் புராரே து⁴ரி ச தவ ஸபா⁴மந்தி³ரே ஸர்வதா³ த்வந்-
ந்ரு’த்தம் பஶ்யந்வஸேயம் ப்ரமத²க³ணவரை:ஸாகமேதத்³விதே⁴ஹி ॥ 10॥

இதி ஶ்ரீஜ்ஞாநஸம்ப³ந்த⁴க்ரு’தா ஶ்ரீநடேஶ்வர பு⁴ஜங்க³ஸ்துதி:ஸமாப்தா ।

